
PREGO DE PRESCRIPCIONS TÉCNICAS PARA A CONTRATACIÓN DA ACCIÓN DE FORMACION NO 
MANEXO DE SMARTPHONES E TABLETS PARA PERSOAS MAIORES NO MARCO DO PROXECTO 
EUROPEO ATLANTIC SOCIAL LAB, AO ABEIRO DA INICIATIVA COMUNITARIA INTERREG ATLANTIC AREA 
E FINANCIADO NUN 75% POLO FONDO EUROPEO DE DESENVOLVEMENTO REXIONAL (FEDER). 
 
1. OBXECTO 

 O obxecto deste contrato é a execución dunha acción formativa destinada a eliminar 

as barreiras que implican a carencia de coñecementos dixitais e, consecuentemente, a 

exclusión social que este feito supón en quen o padece e que se traduce en falta de 

información e menor capacidade de participación e decisión. O alumnado será 

preferentemente persoas maiores residentes no medio rural do termo municipal. 

 

Esta actividade desenvólvese no marco do proxecto europeo Atlantic Social Lab, do 

que o Concello de Santiago de Compostela é socio, ao abeiro da iniciativa comunitaria 

Interreg Atlantic Area e está financiado nun 75% polo Fondo Europeo de 

Desenvolvemento Rexional (FEDER). 

 
2. DESCRICIÓN DOS SERVIZOS A REALIZAR 

Os servizos a prestar son a preparación e recollida da aula, a distribución do material 

necesario e a impartición do curso, con aviso aos participantes do comezo e a 

comunicación das baixas de asistentes. 

 

A acción formativa a desenvolver será a seguinte: 

 

Denominación 
N.º 

edicións 

Horas 

formación/edición 

Horas 

titoría/edición 

N.º persoas 

beneficiarias/edición 

Orzamento 

base de 

licitación 

Manexo de 

smartphones e 

tablets para persoas 

maiores 

2 15h 15h 15 3.749,89€ 

 

Do dito importe 648,00€ (máis o IVE correspondente) correspóndese ao gasto 

necesario para a achega de smartphones e tablets, segundo o recollido no punto 7 

deste prego. 

 

O servizo desenvolverase en dous centros socioculturais do rural do concello de 

Santiago de Compostela, un na zona norte e outro na zona sur, propostos polo 

Concello de Santiago de Compostela. 

 

Programa formativo: 

 

1.Iniciación a smartphones e tablets. 

2.Menú Inicio: Iconas e persoalización do dispositivo (tamaño de letra, avisos..). 

3.Chamar e recibir llamadas, gardar números na axenda, escribir mensaxes. 

4.Utilidades. Internet e correo electrónico. 

6.Aplicacións en Google Play. Instalación e desinstalación. 

5.Fotos e vídeos: ver, facer e enviar. 

6.A video-chamada.  

7.Redes sociais : Facebook, Twitter ,Whatsapp e Telegram . 

8.Vida diaria: apps Maisbus, Cita Sergas, asistente persoal, aplicacións de notas, 

navegación GPS. 

8. Os orzamentos participativos: https://decide.santiagodecompostela.gal 

 

O enfoque do curso debe ser eminentemente práctico, de xeito que o alumnado 

adquira as destrezas obxecto del. Para este fin traballarase preferentemente cos 

teléfonos ou tablets dos que dispoña o alumnado, sempre e cando cumpran os 

requirimentos técnicos mínimos. 

 

3. PERSOAS DESTINATARIAS 

Preferentemente persoas de máis de 60 anos de idade, empadroadas no concello de 

Santiago de Compostela. No caso de non completarse as inscricións con este grupo 

etario poderán participar persoas de idade inferior. A inscrición farase polo Concello 

de Santiago de Compostela. 

 

 

4. CALENDARIO 

O curso obxecto deste contrato impartirase en quenda de mañá e/ou tarde, segundo o 

calendario establecido polo Concello de Santiago de Compostela. As datas terán lugar 

entre o 17 de setembro de 2018 e non rematarán mais alá do 30 de novembro de 

2018. Tratarase de pechar un calendario que permita a concentración nunca quincena 

de cada edición da acción formativa nunha. 

 
5. REQUISITOS DO PERSOAL ASIGNADO 

A empresa adxudicataria deberá presentar a súa oferta formativa e concretar nela, 

xunto cos métidos e materiais didácticos, a relación nominal dos medios persoais 

asignados á prestación do servizo que se contrata, e non poderá modificalos 

unilateralmente sen autorización do Concello de Santiago de Compostela. 

 

Debe presentar acreditación e currículum vitae do persoal docente asinado en orixinal, 

con copia da documentación acreditativa do exposto. Detallaranse as horas totais de 

experiencia docente e as horas totais de experiencia profesional non docente.  

 

Presentarase autorización por parte do persoal docente á empresa para presentar a 

súa candidatura como docente del curso, de ser o caso. 

A empresa adxudicataria nomeará unha persoa coordinadora que se encargará da 

interlocución co Concello e da coordinación do programa, de acordo coas directrices 

técnicas do Concello de Santiago de Compostela. 

 
6.- MATERIAL DIDÁCTICO E FUNXIBLE  

O adxudicatario deberá entregar ao alumnado a documentación didáctica axustada ao 

contido e o material funxible necesario para o bo seguimento do curso. 

 
7.- EQUIPOS E MATERIAL DE APOIO  

O adxudicatario deberá achegar ao curso ata 8 teléfonos móbiles e 8 tablets (con 

conexión a Internet), que se empregarán no caso de que o alumnado non dispoña 

deles. A facturación por estas achegas facturarase en función da realidade do gasto 

realmente executado, que deberá acreditar o adxudicatario, segundo o desglose de 

prezos unitarios que se recolle no estudo económico. 

 

O adxudicatario deberá por a disposición das aulas, durante a duración do curso e 

exclusivamente para el, o equipo necesario e realizar o seu traslado e recollida (se o 

equipamento técnico da aula onde se imparta non fose suficiente).  

 

Os desprazamentos necesarios para o desenvolvemento da acción serán por conta do 

contratista. 

 

 O adxudicatario contará cos correspondentes seguros que cubran o risco de accidente 

do alumnado. 

 
8. ACCIÓNS DE DIFUSIÓN E PUBLICIDADE 

O material que se distribúa e as accións de difusión e publicidade deben cumprir os 

requirimentos de comunicación e publicidade da UE, consonte cos regulamentos n.º 

1303/2003 e 821/2014. Debe reflectir expresamente: “curso gratuíto cofinanciado nun 

75% polo Fondo Europeo de Desenvolvemento Rexional (FEDER) a través do programa 

Interreg Atlantic Area”, incluír o logotipo do programa Interreg Atlantic Area e o link á 

súa web http://www.atlanticarea.eu/. Tamén se terá como referencia o Manual de 

Identidade Corporativa do programa Atlantic Social Lab. 

 
9. MEMORIA FINAL E OUTRA DOCUMENTACIÓN 

A empresa adxudicataria estará obrigada a presentar nun máximo de 10 días desde a 

finalización da acción formativa unha memoria na que se inclúan detalladamente as 

acciones realizadas, asistencias e, en particular, deberá especificar a organización, 

contido e horario, sinaturas de asistencia, persoal de formación e titorización, medios 

e técnicas didácticas, instalacións, fotografías do seu desenvolvemento, valoración 

xeral do curso e grao de satisfacción. 

 

Entregará tamén as follas de sinatura de asistencia e os cuestionarios de satisfacción. 

Finalmente, o adxudicatario deberá entregar ao Concello un exemplar completo de 

todo o material didáctico que entregue ao alumnado.  

 

Santiago de Compostela, 16 de xullo de 2018 

 

 

A economista da Oficina Orzamentaria A Concelleira delegada de Economía, 

Facenda e Administración 

 

 

 

Marina Sandamil Andión María Rozas Pérez 

